
Dumonda da la fracziun da la PPS concernent la politica d'energia dal chantun Grischun e la Repower
(emprim sutsegnader Gort)

Pervia da la nauscha situaziun finanziala & vegni augmenta I'onn 2016 il chapital da la Repower e novs investiders én sa parti-
cipads. lls acziunaris existents han per consequenza pudi sa participar a lI'augment dal chapital. La quota dals acziunaris che n'én
betg sa participads € uschia vegnida indeblida.

Sch'ins persequitescha pia I'istorgia da las aczias da la Repower dals onns 2015-2020, pon ins constatar il suandant:

Acziunaris 31-12-2015 | 31-12-2016 | 31-12-2017 | 31-12-2018 | 31-12-2019 | 31-12-2020
E)Evliaés)electrlcas dal chantun Turitg ) 28.32% 29 83% 29 83% 32,12% 33,96%
Chantun Grischun 58,30% 21,96% 21,96% 21,96% 21,96% 21,96%
UBS Clean Energy Infrastructure KG ) 0 0 0 0 0
(UBS-CEIS) 18,88% 18,88% 18,88% 18,88% 18,88%
Axpo Holding SA 33,70% 12,69% 12,69% 12,69% 12,69% 12,69%
Ulteriurs 8% 18,15% 16,64% 16,64% 14,35% 12,51%

Per resumar pon ins dir che la participaziun da las EKZ & creschida cuntinuadamain, entant che la participaziun dals auters
acziunaris principals ¢ restada tala e quala. Sin I'emprima egliada na po quai betg esser usche dramatic, perquai che anc nagin
n'ha per il mument la maioritad absoluta da las aczias. Ma sch'ins resguarda ch'in fond po er adattar sias investiziuns sin basa
da sia strategia d'investiziun, pari tuttina dad esser pussaivel che quest fond sortia x insacura puspé da sia participaziun u ch'el
vegnia schlia. Uschia fiss sia quota da 18,88 pertschient puspe disponibla. Sche las EKZ surpigliassan questa quota, arrivassan
ellas (stadi dals 31-12-2020) sin ina quota da 52,84 pertschient ed avessan la maioritad absoluta da las aczias. L'onn 2016 na
fissi — cun 47,20 pertschient — anc betg sta pussaivel da surpigliar la maioritad absoluta da las aczias. Perd, nossa percepziun
subjectiva ans mussa qua in maletg d'ina surpigliada «ostila» planisada gia daditg.

Lain dentant bandunar il mund da las cifras e tematisar in'autra chaussa remartgabla, numnadamain l'administratura dal fond
UBS Clean Energy Infrastructure KG (UBS-CEIS), pia da quel fond ch'é — sco menziuna qua survart — participa dapi I'onn 2016
cun 18,88 pertschient a la Repower. L'administratura é la firma Fontavis SA, ed en ses cussegl d'administraziun sesa er I'actual
cusseglier dals chantuns e commember dal cussegl d'administraziun da la Repower, dr. Martin Schmid, e quai — tenor il register
da commerzi — gia dapi I'onn 2013. Cun leger tras il register da commerzi resortan anc dus auters nums: Roland Leuenberger,
tenor il register da commerzi apparentamain commember dal cussegl d'administraziun da la Fontavis SA ils onns 2011-2018 ed
0z CEO da la Repower, e Beat Huber, commember da la direcziun da la Fontavis SA e successur da Roland Leuenberger en il
cussegl d'administraziun da la Repower.

Nus avain las suandantas dumondas a la Regenza:

1. Lain partir dal fatg che la Regenza era conscienta da las colliaziuns tranter la firma Fontavis SA, il cusseglier dals chantuns
dr. Martin Schmid, il CEO actual da la Repower Roland Leuenberger ed il commember dal cussegl d'administraziun da la
Repower Beat Huber. Po la Regenza excluder che la firma Fontavis SA e ses cussegl d'administraziun hajan pudi profitar
d'avantatgs, sco p.ex. d'infurmaziuns d'insiders?

2. Envistaa las enconuschientschas menziunadas qua survart sco er a la constellaziun tranter la firma Fontavis SA, il cusseglier
dals chantuns dr. Martin Schmid, il CEO actual da la Repower Roland Leuenberger ed il commember dal cussegl d'admini-
straziun da la Repower Beat Huber sa tschenta la dumonda, sche la Regenza considerescha quest fatg sco giuridicamain e
moralmain nunproblematic?

3. Tgenins commembers u tge commember dal cussegl d'administraziun represchenta ils interess dal chantun Grischun? Sin
basa da l'istorgia menziunada qua survart excludain nus dr. Martin Schmid.

4. Co garantescha la Regenza ch'ils interess dal chantun, da las vischnancas e da la populaziun grischuna, sco la segirezza
energetica, plazzas da lavur, tschains d'aua e.u.v., vegnian represchentads en il cussegl d'administraziun? Surdat la Regenza
incumbensas concretas a ses represchentants, u co pon ins s'imaginar quai?

5. Datti contracts d'obligaziuns per acziunaris che reglan la repartiziun da las aczias en cas d'ina eventuala sortida dal fond
UBS ed excluda la Regenza ch'il chapital d'aczias giaja a las EKZ e che la controlla da la Repower bandunia noss chantun
en cas d'ina sortida dal fond UBS?

Cuira, ils 27 d'avust 2021

